
Astelehena, 2008ko urtarrilaren 28a.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

OSASUN DEPARTAMENTUA 
Nafarroako Gobernuak Hezkuntza eta Zientzia Ministerioarekin hitzarmena egiteko baimena eman du, Nafarroan Irudi Medikoaren arloko ikerketa zentroa egiteko

Foru Komunitateko osasun zentroak Erradiologia, Medikuntza Nuklear eta Irudi Medikoaren arloetako ikerketan aitzindari direla aitortu dute hitzarmenean 

Astelehena, 2008ko urtarrilaren 28a. Nafarroako Gobernuak baimena eman du, Osasun Departamentuaren eta Hezkuntza eta Zientzia Ministerioaren arteko lankidetza hitzarmena egiteko, eta hartara, Nafarroan Irudi Medikoaren arloko Instalazio Zientifiko eta Teknologiko Berezia (ICTS) eraiki, hornitu eta ustiatzea helburu duen partzuergoa sortzeko.

Zentroaren helburua gaixoei irudi mediko digitalak (eskanerrak, erresonantzia magnetikoak, erradioskopia, etab.) egiteko bitartekoak eta prozedurak ikertzea izanen da, gaixotasunak antzeman, diagnostikatu eta tratatzeko duten potentzialtasuna hobetze aldera. 


Zentroa ikerketan bakarrik jardunen da, eta gisa horretako bakarra izanen da Espainian. Horixe bera izanen da azpiegituraren berezitasuna; izan ere, Irudi Medikoaren teknologia duten zentroek artapen eta irakaskuntza helburuekin erabiltzen dute batik bat, eta ikerkuntza erabilera, berriz, osagarria izan ohi da. 
Zentzu horretan, Irudi Medikoaren arloko ICTS zentroak hiru zeregin izanen ditu. Batetik, erreferentzia zentroa izanen da, eta horretarako, berezko programa zientifikoa izanen du. Era berean, bitarteko teknologikoak eta azpiegiturak ere izanen ditu, Estatuko eta nazioarteko ikertzaile taldeek bertan lan egiteko. Zentroan eginen dituzten ikerketen emaitzak enpresei eskualdatu ahal izanen dizkiete. 
Bestetik, Irudi medikoaren arloko ICTS zentroak lankidetzako programa zientifikoa eskainiko du, eta hori izenpetzen duten ikertzaile taldeek zentroko azpiegiturak eta ekipamenduak erabili ahal izanen dituzte. 
Amaitzeko, erreferentzia zentroa izanen da prozeduren eta teknologien normalizazioari eta egiaztapenari dagokionez, eta Irudi Medikoaren arloko teknikarik berritzaileenak ebaluatuko dituzte bertan. Xede horretarako, teknika horien garapenean diharduten enpresek aldez aurretiko azterlanak egin ahal izanen dituzte zentroan, euren proiektuen eraginkortasuna eta berezitasuna frogatzeko. 

Gisa horretako instalazio bereziak (ITCS) Gobernu Zentralaren eta autonomia erkidegoen lankidetzarekin egiten dira, eta Estatuan eta nazioartean kasuan kasuko arloko ikerketa teknologikorako erreferentzia zentro bilakatzea dute xede. Irudi medikoaren arloko ICTS zentroa Nafarroan eraikitzearen arrazoia bertako osasun zentroen ibilbide bikaina da; izan ere, diziplina horretako ikerketa jarduerak egiten dituzte, eta ondorioz, Foru Komunitatea Espainiako lehena da 1996-2004 aldian sortutako dokumentuen bolumenari eta biztanleko hitzorduei dagokionez.  

Nafarroako Gobernuak eta Hezkuntza eta Zientzia Ministerioak izenpetu beharko duten lankidetza hitzarmenari erantsi zaion txostenean aitortu dutenez, Nafarroako Ospitaleak, Bideko Ama Birjina Ospitaleak, Ikerketa Mediko Aplikaturako Zentroak, eta Klinika Unibertsitarioak Estatuan nabarmentzen den ardatza osatzen dute, Erradiologia, Medikuntza Nuklear eta Irudi Medikoaren diziplinetako ikerketaren bikaintasuna dela-eta. 

Instalazioaren kostua milioi bat eurokoa izanen da, eta Nafarroako Gobernuak eta Hezkuntza eta Zientzia Ministerioak erdibana ordainduko dute, 2008ko eta 2009ko aurrekontu ekitaldietan. 


Nafarroako Gobernuaren eta Hezkuntza eta Zientzia Ministerioaren parte-hartzea izanen duen bitariko partzuergo batek zuzendu eta kudeatuko du Irudi Medikoaren arloko ICTS zentroa. Partzuergoa Osasunbidea-Nafarroako Osasun Zerbitzuaren instalazioetan kokatuko da, eta zuzenbide publikoko erakundea izanen da. Bertako organoak kontseilu errektorea, batzorde eragilea eta zuzendaria izanen dira. Kontseilu errektoreak eta batzorde eragileak bi administrazioen ordezkaritza izanen dute, modu paritarioan. Partzuergoa Nafarroaren eta Estatuaren aurrekontu transferentzia paritarioen eta sektore pribatuak eman ditzakeen diru laguntzen eta laguntzen bidez finantzatuko da.

BERRIKUNTZA, ENPRESA ETA ENPLEGU DEPARTAMENTUA

Nafarroako Gobernuaren eta Hezkuntza eta Zientzia Ministerioaren arteko Lankidetza Hitzarmena onartu dute, Bioerregaien arloko Instalazio Zientifiko eta Teknologiko Berezia eraikitzeko

Astelehena, 2008ko urtarrilaren 28a. Nafarroako Gobernuak akordioa erdietsi du, eta hartara, Berrikuntza, Enpresa eta Enplegu Departamentuaren eta Hezkuntza eta Zientzia Ministerioaren arteko Lankidetza Hitzarmena onartu du, Bioerregaien arloko Instalazio Zientifiko eta Teknologiko Berezia (ICTS) diseinatu, eraiki, hornitu eta ustiatzeko Partzuergoa sortzeko. Instalazioa Agoitzen eraikiko dute, hain zuzen. Hitzarmenaren zenbatekoa milioi bat eurokoa izanen da, eta sinatzaileek erdibana eginen dute ekarpena. 

Hitzarmenaren helburua da, zehazki, Bioerregaien arloko ICTS azpiegitura abian jartzea, eta azpiegituraren egitekoa izanen da, era berean, bigarren belaunaldiko bioerregaien arloko ikerketa eta berrikuntzari dagokionez, nazio eta nazioarte mailako bikaintasuna duen zentro bilakatzea. Bertan egonen dira sektoreko puntako azpiegiturak eta teknologiak. 

Gaur egungo energia sektorean energia berriztagarriak sartzea (eta bereziki, biomasa sartzea), berrikuntza prozesuen garapenaren mende dago; hain justu, teknologiaren ikuspuntutik berritzaileak diren eta merkataritzaren ikuspuntutik bideragarriak diren prozesuak erabiliz ekoizpena nabarmen areagotuko duten berrikuntza prozesuen garapenaren mende. Horretarako, beharrezkoa da lehengaietatik bigarren belaunaldiko bioerregaietarako urratsa egitea, belar/egur materialak eta nekazaritza eta industrietako hondakinak barne (abantaila gisa elikaduraren merkatuan ez lehiatzea duten materialak). Era berean, beharrezkoa da CO2aren igorpenak %80 inguru gutxitzea ere. Hartara, helburua bioerregaiak ekoiztea da. 

Zehazki, Bioerregaien arloko ICTS azpiegitura bigarren belaunaldiko bioerregaiak ekoizteko prozesu integralen garapen zentroa izanen da, eta ekoizpen kate osoa barne hartuko du, biomasaren prestaketatik abiatu eta azken produktua eskuratu arte. Gainera, gisa horretan jardunen den Europako instalazio bakarra izanen da. Nafarroa eskualde egokia da ICTS azpiegitura bertan kokatzeko; izan ere, Foru Komunitateak energia berriztagarrien gaineko interes handia du, eta besteak beste, CENER (Energia Berriztagarrien Zentro Nazionala), CEMITEC (Berrikuntza eta Teknologiaren Nafarroako Diziplina Anitzeko Zentroa) eta CITEAN (Automobilgintzako Berrikuntza Teknologikoaren Nafarroako Zentroa) daude bertan.

ICTS azpiegitura biomasa mota guztiak prozesatzeko gai izanen da, belarra bereziki; hots, Europako hegoaldean potentzialtasun handiena duena. Horixe bera izanen da azpiegituraren berezitasuna. 

Gainera, prozesu eta biomasa mota guztietarako beharrezkoak diren aurretratamendu guztiak eginen dituzte Zentroan, eta hainbat erregai garatu eta ekoizpeneko hainbat prozesu integratu ahal izanen dituzte. Iraupen luzeko saiakuntzetan etenik gabe jardun ahal izateko zerbitzu guztiak izanen ditu, lortutako emaitzak industriaren eskalara estrapolatzeko modukoak izan daitezen. 

Zehazki, orduko 500 kilogramo biomasa prozesatzeko planta pilotua aurreikusi dute. Urtean 1.240 orduz jardunen da ekoizten, 20-100 orduko saiakuntzetan banatuta. 

Hitzarmenaren edukia

Adierazi dugunez, Hitzarmenak Hezkuntza eta Zientzia Ministerioaren eta Foru Komunitatearen arteko lankidetza ezartzea du helburu, Bioerregaien arloko ICTS diseinatu, eraiki, hornitu eta ustiatzeko Partzuergoa sortzeko, eta aipaturiko instalazioa eraiki eta hornitu aurretiko proiektu zientifiko-teknikoa eta ekonomikoa idazteko (azpiegitura berezia eraiki eta ustiatzeko proiektu orokorraren lehenengo fase gisa).

Partzuergoa Sarrigurenen dagoen Energia Berriztagarrien Zentro Nazionalean (CENER) jardunen da, eta Bioerregaien arloko ICTS azpiegituraren sorrera bultzatze aldera, berau (Partzuergoa) osatzen duten erakundeen arteko lankidetza zientifikoa, teknikoa, ekonomikoa eta administraziokoa kudeatu eta sustatuko du. 

Hitzarmena izenpetu duten administrazioek milioi bateko ekarpena egin beharko dute, 2008an eta 2009an. Finantzatutako jarduerak amaitu ondoren, sei hilabeteren buruan, egindako jarduera teknikoei buruzko txosten zehatza aurkeztuko du Partzuergoak. 

ERAKUNDEEKIKO HARREMANETARAKO DEPARTAMENTUA
35.400 euroko gastua onetsi da Argentinan Nafarroako Dantza eta musika tradizionalaren VII. Ikastaroa finantzatzeko

Rosarion eginen da, otsailaren 2tik 9ra bitartean
Astelehena, 2008ko urtarrilaren 28a.  Nafarroako Gobernuak erabaki bat hartu du 35.400 euroko dirulaguntza onartzeko Rosarioko Nafar Etxerako (Argentina) Nafarroako dantza eta musika tradizionalaren VII. Ikastaroa egin dezan. Ikastaroa aurreko urteetan Buenos Aires, Rosario, Mendoza eta Mar de Platan egindakoen antzekoa da.
Dirulaguntza hauek sartuta daude Nafarroako Gobernuak eta kanpoko nafar etxeek egiten dituzten kooperazio ekitaldien barrenean eta beren helburua da nafar kulturaren funtsezko ezaugarria den dantza eta musika tradizionala hedatzea Argentinar Errepublikan. Horrez gain, Argentina eta Chileko dantza talde hauen errepertorioa hobetu eta beren funtzionamendua sendotu nahi da, izan ere, talde horiek nafar etxeetako eragile gogotsuak dira eta erakundea ordezkatzen dutenak.
Ikastaroa Rosarion eginen da otsailean –oporraldia Argentina eta Chilen-, 2tik 9ra bitartean.

Kanpoko nafar etxeetarako dirulaguntzen deialdiaren barrenean, Nafarroako Gobernuak lehentasuna ematen die kultura, kirol eta gizarte arloetako proiektuei, nafar etxe desberdinen arteko lankidetza eta harremana eskatzen dituztenak, eta aipatu ikastaroa urtean zehar egiten diren interesgarrienetakoa da.

Ikastaroa Anitxu Agüerak koordinatuko du eta ondoko dantza irakasle hauek parte hartuko dute: Oscar Vidorreta Ibarra, Miguel Gasset Gascón eta Paula Lacarra Saso.  Gaita, atabal eta txistu irakasleak Diego Jiménez Berdonces, Juan Ignacio Peñalva León, Gorka Sarasa Aguirre e Iranzu Gutiérrez Sáez izanen dira.
ERAKUNDEEKIKO HARREMANETARAKO DEPARTAMENTUA
Gobernuak haren dolumina adierazi du María Pilar Luri Diaz Madrilgo Nafar Etxeko buruaren heriotza dela-eta

Astelehena, 2008ko urtarrilaren 28a.  Gobernuak haren dolumina adierazi du María Pilar Luri Díaz Madrilgo Nafar Etxeko burlaren heriotzarengatik. Dolumina, lehenik, haren familiari helarazi nahi dio -bereziki haren seme José Luis Almendrori- eta Madrilgo Nafar Etxeko kideei eta “San Fermin de los Navarros” eta “Nuevo Baztan” elkarteetako kideei. 

TOKI ADMINISTRAZIOKO DEPARTAMENTUA
Batzorde Kudeatzaileak izendatu dira Murieta, Bidankoze eta sei kontzejutan
Astelehena, 2008ko urtarrilaren 28a.  Nafarroako Gobernuak erabaki bana hartu ditu  Batzorde Kudeatzaileak izendatzeko Murieta eta Bidankozen etaz ondoko kontzeju hauetan: Etxabarri (Allin), Aurizberri (Erro), Ibiriku (Deierri), Oltza (Oltza), Rocaforte (Zangoza) eta Tabar (Urraulbeiti). 
Zehatz-mehatz, aipatu Batzorde Kudeatzaileetako kideak ondoko hauek dira:

- Murieta: Jesús Martía Martínez de Morentin Berruete, Mariano Izcue Ros, Angel Luis Maeztu Fernández, Jesús Javier Lana Zabala, Ana Isabel Etayo Ortigosa, Estefanía Lana Salinas eta Rebeca Lana Baquedano.

- Bidankoze: Victoria Martina Artuch Sanz, Mikel Bezunartea Pasquel, María Idoya Hualde Sánchez, David Lalana Salvoch eta Alberto Mainz Urzainqui.

- Etxabarri (Allin): María Asunción Galdeano Ancín, Laura Echávarri Aramendía, Jesús María Martínez Arregui, Jesús Alejandro Ojer Subverviola eta José Javier Zudaire Echeverría.

- Aurizberri (Erro): Saioa Biurrarena Zugarramurdi, Víctor Manuel Urtasun Barberena, Miguel Angel Moreno Alecha, María Pilar Fagoaga Martiarena eta Francisco Javier Erro Urrutia.

- Ibiriku (Deierri): Juan Cruz Munárriz Echarte, Miguel Múgica Egaña, Iranzu García de Eulate Urdangarain, Pedro José López Izcue eta Eusebio Jesús Urdangarain Asarta.

- Oltza (Oltza): Pedro José Lerga Zarraluqui, Angel María Beramendi Balliriain, Manuel Vicente Solano Pardo, Jesús María Azcárate Nuin eta José Antonio Escudero López de Vallejo.

- Rocaforte (Zangoza): Javier Itoiz Martínez, Gloria Blasco Pérez, Ezequiel Labairu Pelegrin, Eduardo Imirizaldu Salvador eta José Miguel Ozcoidi Gorráiz.

- Tabar (Urraulbeiti): José Ignacio Beorlegui Egea, María Esperanza Aristu Pérez de Larraya, Maite Beorlegui Primo, Rafael Molina Morcillo eta José Javier Sota Esteban.

